Bæjarráð  Hveragerðisbæjar


Fundargerð 487. fundar


Ár 2008, miðvikudaginn 19. nóvember  kl. 8:00 kom bæjarráð saman til fundar á skrifstofu bæjarins.

Mættir voru: Eyþór H. Ólafsson, Guðmundur Þór Guðjónsson og Róbert Hlöðversson.  
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Eyþór H. Ólafsson formaður setti fund og stjórnaði.  
Formaður leitaði eftir athugasemdum við fundarboð en engar komu fram.

Eftirfarandi fært til bókar:   
1. Bréf sem borist hafa frá:.

1.1. Samgönguráðuneytinu frá 6. nóvember 2008.
Í bréfinu er kynnt úthlutun tekjujöfnunarframlags fyrir árið 2008. Hveragerðisbær fær úthlutað á árinu 2008 kr. 40.262.945 sem er lækkun um 10 milljónir frá fyrra ári.
Lagt fram til kynningar.

1.2. Íþrótta- og ólympíusambandi Íslands frá 14. nóvember 2008.


Í bréfinu óskar ÍSÍ eftir því að sveitarfélög standi vörð um þá gríðarlega miklu samfélagslegu uppbyggingu sem átt hefur sér stað í kringum sjálfboðaliðsstarf íþróttafélaganna í þeim efnahagslegu þrengingum sem nú steðja að íslensku samfélagi.
Lagt fram til kynningar.
1.3. Meistarafélagi Suðurlands frá 13. nóvember 2008.

Í bréfinu hvetur stjórn Meistarafélags Suðurlands Hveragerðisbæ til að hafa frumkvæði að því að tryggja að byggingaframkvæmdir stöðvist ekki í bæjarfélaginu. 
Lagt fram til kynningar
1.4. Fjölmenningarsetri ódagsett.


Í bréfinu er óskað eftir samstarfi um upplýsingamiðlun til nýrra íbúa í sveitarfélaginu.  
Bæjarráð vísar erindinu til velferðarteymis til frekari skoðunar. 
2. Fjárhagsleg málefni.
2.1. Erindi frá stjórn kirkjugarðsins á Kotströnd frá 17. nóvember 2008.
Með erindinu fylgdi kostnaðaráætlun vegna stækkunar kirkjugarðsins á Kotströnd en hlutur Hveragerðisbæjar í stækkuninni er áætlaður kr. 7.940.625.- . 

Bæjarráð felur bæjarstjóra að kanna forsendur og fyrirhugaðann framkvæmdahraða við umrædda stækkun þar sem ljóst er að fjárhagslegt svigrúm bæjarfélagsins er afar lítið og erindið seint fram komið eigi framkvæmdir að fara fram á næsta ári. 
2.2. Minnisblað frá menningar- og frístundafulltrúa, mannvirkja- og umhverfisfulltrúa og forstöðumanni sundlaugar frá 6. nóvember 2008.

Í minnisblaðinu eru gerðar tillögur um fjölbreyttar uppákomur í vetur í samvinnu við bæjarbúa, hópa- og félagasamtök til að létta brag bæjarbúa nú á þessum tímum neikvæðra frétta og óvissuástands í þjóðfélaginu. Kostnaður sveitarfélagsins vegna þessara viðburða er  áætlaður kr. 100.000.- 
Bæjarráð samþykkir tillögurnar og fagnar því frumkvæði sem sýnt er.  
2.3. Samningur um samskipti Orkuveitu Reykjavíkur og Hveragerðisbæjar.

Lögð fram drög af samningi til að lýsa verklagi varðandi samskipti Orkuveitu Reykjavíkur og Hveragerðisbæjar. 

Bæjarráð samþykkir samninginn. 
3. Starfsmanna málefni.

3.1. Minnisblað bæjarstjóra vegna nýráðninga starfsmanna frá 17. nóvember 2008.

Lagt fram minnisblað frá bæjarstjóra þar sem lagt er til að á meðan að óvissa ríkir um efnahagslegt umhverfi verði ekki um nýráðningar til bæjarins að ræða nema í undantekningartilfellum. Rökstuddar tillögur forstöðumanna vegna nýráðninga verði lagðar fyrir bæjarráð á meðan að þetta óvissuástand varir.

Tillagan samþykkt samhljóða. 
4. Verkfundagerðir.

4.1. Gatnagerð í Hveragerði 2008 frá  7. nóvember 2008.


Fundargerðin samþykkt samhljóða.
4.2. Hveragerði- Vallarhús frá 6. nóvember 2008.


Fundargerðin samþykkt samhljóða. 
4.3. Áhaldahús Hveragerðisbæjar frá 6. nóvember 2008.


Fundargerðin samþykkt samhljóða.
Fundargerð upp lesin og samþykkt. 

Fleira ekki gert og fundi slitið kl. 8:20

Eyþór H. Ólafsson, (sign.) 


Róbert Hlöðversson,  (sign.)


Guðmundur Þór Guðjónsson, (sign)


Aldís Hafsteinsdóttir, (sign)


Helga Kristjánsdóttir, (sign).

